პროექტი
ქალაქ ბათუმის მუნიციპალიტეტის საკრებულო
განკარგულება №

2023 წლის „      “ აპრილი, ქალაქი ბათუმი

[bookmark: _Hlk132724215]ქალაქ ბათუმის მუნიციპალიტეტის საკუთრებაში არსებული, ქ. ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობისათვის დამზადებული საპროექტო-სახარჯთაღრიცხვო დოკუმენტაციის აჭარის ავტონომიური რესპუბლიკისათვის უსასყიდლოდ, საკუთრებაში გადაცემის შესახებ

საქართველოს ორგანული კანონის  „ადგილობრივი თვითმმართველობის კოდექსი“ მე-16 მუხლის მე-2 პუნქტის „ბ“ ქვეპუნქტის, 108-ე მუხლის პირველი პუნქტისა და აჭარის ავტონომიური რესპუბლიკის მთავრობის თავმჯდომარის 2023 წლის 06 აპრილის N2164/02 წერილის საფუძველზე, 
ქალაქ ბათუმის მუნიციპალიტეტის საკრებულომ გ ა დ ა წ ყ ვ ი ტ ა :

1.  აჭარის ავტონომიურ რესპუბლიკას უსასყიდლოდ, საკუთრებაში გადაეცეს ქ.ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობისათვის დამზადებული 150 359,24 (ას ორმოცდაათი ათას სამას ორმოცდაცხრამეტი ლარი და 24 თეთრი) ლარის ღირებულების საპროექტო-სახარჯთაღრიცხვო დოკუმენტაცია, თანახმად დანართისა.
2. ეთხოვოს აჭარის ავტონომიური რესპუბლიკის ფინანსთა და ეკონომიკის სამინისტროს წინამდებარე განკარგულების პირველი პუნქტით უსასყიდლოდ გადაცემული საპროექტო-სახარჯთაღრიცხვო დოკუმენტაციის აჭარის ავტონომიური რესპუბლიკის საკუთრებაში მიღებისათვის საჭირო ორგანიზაციულ-სამართლებრივი ღონისძიებების განხორციელება. 
3. წინამდებარე განკარგულება შეიძლება გასაჩივრდეს ბათუმის საქალაქო  სასამართლოში (მის: ქ. ბათუმი, ზუბალაშვილის ქ. N30) მისი კანონმდებლობით  დადგენილი წესით გაცნობიდან ერთი თვის ვადაში. 
4.  განკარგულება ძალაშია ხელმოწერისთანავე.     
              
         



საკრებულოს თავმჯდომარე                               		 რამაზ ჯინჭარაძე                                                                          








გ ა ნ მ ა რ ტ ე ბ ი თ ი   ბ ა რ ა თ ი
პროექტის სახელწოდება და სათაური

„ქალაქ ბათუმის მუნიციპალიტეტის საკუთრებაში არსებული, ქ. ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობისათვის დამზადებული საპროექტო-სახარჯთაღრიცხვო დოკუმენტაციის
 აჭარის ავტონომიური რესპუბლიკისათვის უსასყიდლოდ, საკუთრებაში გადაცემის შესახებ“ ქალაქ ბათუმის მუნიციპალიტეტის საკრებულოს განკარგულების პროექტი


ა) ზოგადი ინფორმაცია პროექტის შესახებ
ა.ა) პროექტის მიღების მიზეზი და მიზანი:
ქ. ბათუმის მუნიციპალიტეტის მერიაში შემოვიდა აჭარის ავტონომიური რესპუბლიკის მთავრობის თავმჯდომარის 2023 წლის 06 აპრილის N2164/02 (N07-1423096310--14) წერილი, რომელშიც აღნიშნულია, რომ აჭარის ავტონომიური რესპუბლიკის ფინანსთა და ეკონომიკის სამინისტროში წარდგენილია შპს ,,აჭარის პროექტების მართვის კომპანიის“ 2023 წლის 31 მარტის N109-2023 კორესპონდენცია სსიპ ,,საგანგებო სიტუაციების კოორდინაციისა და გადაუდებელი დახმარების ცენტრის, შპს ,,ქ. ბათუმის N1 პოლიკლინიკისა და შპს ,,სალიხ აბაშიძის ინფექციური პათოლოგიის, შიდსისა და ტუბერკულოზის რეგიონული ცენტრის“ შენობების მოწყობის საპროექტო-სახარჯთაღრიცხვო დოკუმენტაციისა და შემდგომში, სამშენებლო სამუშაოების შესყიდვის უზრუნველყოფის თაობაზე.
ამასთან, კომპანიის მიერ აღნიშნულია, რომ ქალაქ ბათუმის მუნიციპალიტეტის მერიის მიერ შესყიდულია ,,ქ. ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობის“ საპროექტო-სახარჯთაღრიცხვო დოკუმენტაცია, რომელიც არსებული სახით ვეღარ განხორციელდება და საჭიროებს ადაპტირებას. შესაბამისად, მისი შემდგომი ადაპტირების მიზნით, აუცილებლად მიაჩნია საზოგადოების კაპიტალში შეტანილ იქნეს ქალაქ ბათუმის მუნიციპალიტეტის მერიის მიერ შესყიდული ქ. ბათუმში,ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობის საპროექტო-სახარჯთაღრიცხვო დოკუმენტაცია და აქედან გამომდინარე ითხოვს, საპროექტო-სახარჯღაღრიცხვო დოკუმენტაციის საზოგადოების კაპიტალში შეტანის უზრუნველყოფას, რომლის შემდგომ საზოგადოება გამოთქვამს მზადყოფნას, მოთხოვნის შემთხვევაში განახორციელოს ,,საწესდებო კაპიტალში“ შეტანის შესახებ დოკუმენტაციის (მათ შორის: საწესდებო კაპიტალის მოსალოდნელი ცვლილების შესახებ დამოუკიდებელი აუდიტორის დასკვნა) მომზადება. აღნიშნულის განსახორციელებლად საჭიროა ზემოხსენებული დოკუმენტაცია საკუთრებაში გადაეცეს აჭარის ავტონომიურ რესპუბლიკას.
გამომდინარე აქედან, აჭარის ავტონომიური რესპუბლიკის მთავრობას მიზანშეწონილად მიაჩნია, აჭარის ავტონომიურ რესპუბლიკას საკუთრებაში გადმოეცეს ქალაქ ბათუმის მუნიციპალიტეტის მერიის მიერ შესყიდული ,,ქ. ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობის“ საპროექტო-სახარჯთაღრიცხვო დოკუმენტაცია. შემდგომში, შპს ,,აჭარის პროექტების მართვის კომპანიის“ საწესდებო კაპიტალში შეტანის მიზნით.
ა.ბ) პროექტის ძირითადი არსი: 
 ,,ქ. ბათუმში, ტბელ აბუსერიძის ქ. N2-ში მდებარე შენობის დემონტაჟისა და სასწრაფო დახმარების შენობის მშენებლობის“ საპროექტო-სახარჯთაღრიცხვო დოკუმენტაციის აჭარის ავტონომიური რესპუბლიკის საკუთრებაში გადაცემა. შემდგომში, შპს ,,აჭარის პროექტების მართვის კომპანიის“ საწესდებო კაპიტალში შეტანის მიზნით.
ბ) პროექტის ფინანსური დასაბუთება 
ბ.ა) პროექტის მიღებასთან დაკავშირებით აუცილებელი ხარჯების დაფინანსების  წყარო: 
პროექტის განხორციელება არ მოითხოვს დამატებით ფინანსურ ხარჯებს.
ბ.ბ) პროექტის გავლენა ბიუჯეტის საშემოსავლო და ხარჯვით ნაწილზე: 
ბიუჯეტის საშემოსავლო და ხარჯვით ნაწილზე პროექტის განხორციელება გავლენას არ მოახდენს. 
          გ) პროექტის შესაბამისობა უპირატესი იურიდიული ძალის მქონე ნორმატიულ აქტებთან
საქართველოს ორგანული კანონი „ადგილობრივი თვითმმართველობის კოდექსი“;
საქართველოს სამოქალაქო კოდექსი.
         დ) პროექტის მომზადების პროცესში მიღებული კონსულტაციები
აჭარის ავტონომიური რესპუბლიკის ფინანსთა და ეკონომიკის სამინისტრო.
 ე) პროექტის ავტორი:
ქ. ბათუმის მუნიციპალიტეტის მერიის მუნიციპალური ქონების და სერვისების მართვის სამსახური.
              ვ) პროექტის ინიციატორი:
 ქ. ბათუმის მუნიციპალიტეტის მერი.
[bookmark: _GoBack]
              ზ) განმარტებითი ბარათის მომზადებაზე უფლებამოსილი პირის თანამდებობა, სახელი, გვარი და ხელმოწერა:

ქ. ბათუმის მუნიციპალიტეტის 
მერიის მუნიციპალური ქონების და 
სერვისების მართვის  სამსახურის 
უფროსის მოვალეობის შემსრულებელი  		        დავით კოპინაძე     
                  

